
Këshilli i Mediave të Shkruara të Kosovës është trup 
vetërregullues i mediave të shkruara, gjegjësisht, gazetave ditore, 
portaleve të lajmeve, revistave periodike, blogjeve, dhe agjencive të 
lajmeve.

Përgjatë 15 viteve të funksionimit të këtij trupi vetërregullues 
janë shqyrtuar mbi 1000 ankesa, dhe janë nxjerrë vendime në 
lidhje me këto ankesa. Natyra e ankesave varion prej mungesës së 
raportimit të së vërtetës, te mohimi i së drejtës për t’u përgjigjur, 
shkelja e privatësisë, nxitja dhe gjuha e urrejtjes, e deri te shkelja e 
të drejtave të autorit. 

KMShK, si trup vetërregullues siguron që ankesat pranohen 
në përputhje me të gjitha rregullat e procedurës, si dhe trajtimi e 
shqyrtimi i tyre bëhet në mënyrë të paanshme. Vendimet e nxjerra 
publikohen në uebfaqen e Këshillit, si dhe media obligohet të 
publikojë vendimin. 

Këshilli i Mediave të Shkruara të Kosovës në vitin 2021 ka 
mbajtur 8 mbledhje të Bordit. Në këto mbledhje ka shqyrtuar rreth 
170 ankesa të cilat i ka pranuar gjatë gjithë vitit. Ankesat kryesisht 
kanë të bëjnë me shkeljen e Kreut II (Raportimi i së vërtetës), 
Kreut IV (E drejta për t’u përgjigjur), dhe Kreut XI (Të drejtat e 
autorit), të Kodit të Mediave të Shkruara të Kosovës, por ka pasur 
edhe shkelje të tjera të Kodit. Sekretariati i KMShK-së, në raste të 
nevojshme ndërmjetëson me mediat në mënyrë që të gjendet një 
marrëveshje, duke mos pasur nevojë që të dërgohet ankesë. Këtu, 
do t’i përmbledhim disa nga vendimet e nxjerra gjatë vitit 2021. 

Vendim i Këshillit të Mediave
të Shkruara të Kosovës 

Media online Kanali10.live ka publikuar një lajm me titullin “Valon 
Syla: Lobimi i Haki Abazit dhe Jeta Xharrës për energjetikë po favorizon 
importin nga Serbia”. Ankuesja ka parashtruar ankesë mbi këtë shkrim 
nën pretendimin se media nuk i ka dhënë të drejtën për t’u përgjigjur, 
ashtu siç është e paraparë edhe në Kreut IV të Kodit të Mediave.

Lajmi është shkruar në media online dhe objekt i kësaj ankese është 
teksti i shkruar, e që rrjedhimisht ankesa është e lejueshme për trajtim 
dhe e afatshme. 

Pas leximit të artikullit dhe shqyrtimit të ankesës, KMShK gjen se 
ankesa është e bazuar.

Media ka publikuar një shkrim të cilin e bazon krejtësisht mbi 
deklarimin e një analisti, e që pretendimet e tij janë një akuzë për 
ankuesen. Në anën tjetër, media nuk i ka dhënë hapsirë brenda shkrimit 
edhe ankueses për t’u përgjigjur mbi pretendimet e analistit. 

Sipas Kreut IV (E drejta për t’u përgjigjur) të Kodit të Mediave, është 
obligim i gazetarëve që secilit person t’i mundësohet paraqitja e versionit 
të tij. Në mënyrë eksplicite kjo kërkohet në paragrafin 3 të këtij Kreu. 

ndaj ankesës së Jeta Xharra kundër Kanali10.live

                              28.04.2021, Prishtinë, 
                            

Ref: 26.01.2021\1099-2021

Vendim i Këshillit të Mediave
të Shkruara të Kosovës 

Ankesa e drejtuar në KMShK ka të bëjë me një shkrim në titull “Kjo është 
shtëpia luksoze e Vjosa Osmanit në Marigona Hill (Foto)” publikuar më 13 
shkurt 2021. Pretendimet janë se përmes publikimit është shkelur Kreu 
II (Raportimi i së vërtetës) të Kodit të Mediave të Shkruara të Kosovës. 

Lajmi është shkruar në media online dhe objekt i kësaj ankese është 
teksti i shkruar, e që rrjedhimisht ankesa është e lejueshme për trajtim 
dhe e afatshme. 

Pas leximit të artikullit dhe shqyrtimit të ankesës, KMShK gjen se 
ankesa është e bazuar.

Mediat online Gazeta NewBorn dhe Ballkani kanë publikuar një 
shkrim që nuk ka ndonjë bazë faktike por që është në kundërshtim 
me vet Kodin e Mediave përkatësisht kundër Kreut II (Raportimi i së 
vërtetës). Media çdo herë duhet të raportojë të vërtetën dhe e ka obligim 
që shkrimin e saj ta bazoj në fakte dhe të dhëna të sakta. 

KMShK, Ex Officio vëren se në rastin konkret në momentin kur 
është publikuar shkrimi nuk është kontaktuar vetë ankuesja apo Zyra për 
Media qoftë e Presidencës qoftë e Kuvendit. Prandaj, KMShK vendosë 

ndaj ankesës së Vjosa Osmani-Sadriu ud. Presidente dhe 
Kryetare e Kuvendit të Republikës së Kosovës kundër Gazeta 
NewBorn dhe Ballkani

  28.04.2021, Prishtinë, 

 Ref: 01.03.2021\1105-2021

se mediat e lartëcekuara e kanë shkelur edhe Kreun IV (E drejta për t’u 
përgjigjur) të Kodit të Mediave. 

Vendim i Këshillit të Mediave
të Shkruara të Kosovës 

Ankesa ka të bëjë me shkrimin e publikuar në portalin Indeksonline me 
titull “Vrau dy motrat me kallashnikov, Përparim Ademi tenton vetëvrasjen 
në paraburgim”, me pretendimin se shkrimi bën shkelje të Kreut VII 
(Privatësia) dhe Kreut XI (Të drejtat e autorit) të Kodit të mediave të 
shkruara.

Lajmi është shkruar në media online dhe objekt i kësaj ankese është 
teksti i shkruar, e që rrjedhimisht ankesa është e lejueshme për trajtim 
dhe e afatshme. 

Pas leximit të artikullit dhe shqyrtimit të ankesës, KMShK gjen se 
ankesa është e bazuar.

Media në të dy rastet ka publikuar fotografitë e viktimës dhe kryesit 
të dyshuar vrasjes, e që interesi i publikut në rastin konkret nuk ekziston 
dhe se përmes publikimit të fotografisë së tillë mund të konsiderohet që 
është një ndërhyrje në jetën e personave që nuk kanë interes publik. 

Mediat duhet të jenë shumë të kujdesshme në rastet të tilla kur ka 
vrasje të rënda aq më tepër të nxjerrin fotografitë e viktimës dhe kryesit 
të dyshuar për vrasjen. 

ndaj ankesës së Demira Krujezi kundër Indeksonline

 28.04.2021, Prishtinë, 

 Ref: 05.02.2021\1106-2021

Në lidhje me çështjen e autorësisë së shkrimit, KMShK vëren po 
ashtu se ankuesja ka të drejtë, meqë lajmi është ngjarje që ka ndodhur 
në Shqipëri, ndërsa media nuk e ka vendosur emrin e medias ku është 
marr lajmi e as autorin e lajmit. Meqë nuk kemi kundërshtim nga media 
në fjalë, KMShK vendos që media ka shkelur Kodin e Mediave, edhe 
kapitullin XI të tijë.

Vendim i Këshillit të Mediave
të Shkruara të Kosovës 

Media ka publikuar një lajm me titullin “Petkoviqi parimet e Kurtit për 
dialog i sheh si kërcënim dhe shkatërruese të dialogut”. Ankuesi ka parashtruar 
ankesë mbi këtë shkrim nën pretendimin se media ka përdor fotografinë 
që është në pronësi të ankuesit dhe të njëjtën fotografi nuk e ka cituar se 
kush është autori, e që bije ndesh me kapitullin XI të Kodit të Mediave. 

Fotografia është e publikuar në portal të lajmeve dhe objekt i kësaj 
ankese është e drejta e autorit për fotografinë e që rrjedhimisht ankesa 
është e lejueshme për trajtim dhe e afatshme. 

Pas leximit të ankesës KMShK gjen se ankesa është e bazuar.

Ankesa e palës është e pranueshme pasi që fotografia duket se është 
nxjerr nga video që është në pronësi të Kossev. Media duhet të paraqes 
për publikun të drejtën e autorit, jo vetëm për fotografi por edhe për 
çfarëdo materiali që merr nga kushdo apo citime të caktuara që merren 
nga mediat tjera. 

Standardet e gazetarisë së shkruar por edhe ligjet në Kosovë kërkojnë 
që e drejta e autorit të mbrohet dhe materialet e huazuara të citohen drejt 
sipas standardeve ndërkombëtare.

Andaj KMShK gjen shkelje të Kreut XI (Të drejat e autorit), të Kodit 
të Mediave të Shkruara.

  28.05.2021, Prishtinë,

  Ref: 24.03.2021\1115-2021

ndaj ankesës së KoSSev kundër Zeri.info

Vendim i Këshillit të Mediave
të Shkruara të Kosovës 

Ankuesi pretendon që media ka publikuar një shkrim me titull “Ku i la 
17 milionë euro Autoriteti i Aviacionit Civil?”. Sipas ankuesit, media ka 
shkelur disa nga kapitujt e Kodit të Mediave, dhe atë nga raportimi i të 
vërtetës kapitulli II dhe e drejta për tu përgjigjur nga kapitulli IV. 

Lajmi është shkruar në portal të lajmeve dhe objekt i kësaj ankese 
është tekst i shkruar, e që rrjedhimisht ankesa është e lejueshme për 
trajtim dhe e afatshme. 

Pas leximit të ankesës KMShK gjen se ankesa është e bazuar. 
 
Ankuesi pretendon se media ka shpif kundër personalitetit të tij 

por edhe kundër institucionit që ai punon. Po ashtu pretendon se nuk 
është raportuar e vërteta dhe në asnjë rast media nuk e ka kontaktuar 
atë personalisht apo institucionin për të marr përgjigje në lidhje me 
pretendimet që media shfaq në shkrimin e saj. 

KMShK pas leximit të shkrimit dhe provave të paraqitura nga pala, 
gjen se ankesa është e bazuar në të gjitha pretendimet e paraqitura. 
Shkrimi është në disa pjesë është i pakuptueshëm dhe me fjali të pa 
përfunduara. Po ashtu nuk e raporton të vërteten në lidhje me ankuesin. 
Në anën tjetër as ankuesi e as institucioni shtetëror nuk është pyetur në 

ndaj ankesës së Bujar Ejupit kundër Indeksonline

   28.05.2021, Prishtinë, 

  Ref: 01.04.2021\1117-2021

lidhje me pretendimet që ngritën në shkrim.
 
Andaj KMShK gjen shkelje të Kreut II (Raportimi i së vërtetës) dhe 

Kreut IV (E drejta për t’u përgjigjur), të Kodit të Mediave të Shkruara.

Vendim i Këshillit të Mediave
të Shkruara të Kosovës 

Ankesa e drejtuar në KMShK ka të bëjë me një shkrim në titull “Mediumi 
i afërt me Qeverinë publikon një dokument për Kosovën dhe Serbinë”. 
Pretendimet janë se përmes publikimit është shkel II dhe XI të Kodit 
të Mediave. Për këtë ankesë, KMShK brenda afatit ka pranuar edhe 
përgjigjen në ankesë nga gazeta Express, e cila mohon të dy pretendimet 
e ankuesit, si për raportimin e së vërtetës ashtu edhe për të drejtën e 
autorit.

Lajmi është shkruar në portal të lajmeve dhe objekt i kësaj ankese 
është tekst i shkruar, e që rrjedhimisht ankesa është e lejueshme për 
trajtim dhe e afatshme. 

Pas leximit të ankesës KMShK gjen se ankesa është e bazuar pjesërisht. 
 
Media e ka publikuar një shkrim në të cilin në titullin e saj dhe në 

brendi të shkrimit e ka cilësuar dhe etiketuar një media tjetër rivale 
të vetën si media e afërt me Qeverinë. KMShK vërenë se titulli dhe 
shkrimi është tendencioz dhe nuk ka asnjë bazë në atë që thuhet, pasi që 
dokumenti i publikuar nuk është një dokument i hartuar nga Qeveria. Të 
etiketosh apo cilësosh një media rivale me një epitet të tillë nuk ndihmon 
gazetarinë e shkruar e aq më pak nuk rrit cilësinë e mediave në Kosovë. 
Qellmi kryesor për të cilën duhet të punojnë mediat janë zbulimi i të 

ndaj ankesës së Grupit Koha Sh.p.k. kundër Gazeta Express

28.05.2021, Prishtinë, 

 Ref: 29.04.2021\1118-2021

vërtetës, hulumtimet dhe raportimi i saktë i asaj që ndodhë. Nuk është në 
detyrë të medias që të jep epitete për median rivale. KMShK në shumë 
vendime të saj ju ka lejuar mediave që të vendosin tituj të ndryshëm nga 
përmbajtja e shkrimit në brendi, madje ka lejuar edhe tituj me epitete, po 
që KMShK konsideron që vendosja e një titulli të tillë dhe epitete brenda 
shkrimit bijën ndesh me Kodin e Mediave të Shkruara dhe vetë frymën e 
gazetarisë së shkruar në Kosovë. Pra media që ka vendosur epitetin e tillë, 
në shkrim nuk jep asnjë provë në lidhje me atë që e pretendon, andaj në 
lidhje me ketë pikë, KMShK konsideron që ankesa është e bazuar.

 
Në lidhje me pretendimin se është botuar diçka pa leje nga autori, 

KMShK konsideron se nga leximi nuk del se është marr ndonjë gjë nga 
shkrimi i ankuesit, por janë vendosur fotografitë e dokumentit, që nuk 
ishin të lexueshme, dhe se ishin të markuara nga ankuesi. Sipas Kodit të 
mediave, lejohet përdorimi i kufizuar pa lejen e autorit.

 
Në përgjigjen në ankesë, media akuzon ankuesin që në shkrimin e saj 

nuk e ka raportuar të vërtetën, por që KMShK nuk mund të trajtoj një 
gjë të tillë, pasi që shkrimi në fjalë nuk është subjekt i ankesës së drejtuar 
në KMShK. 

Vendim i Këshillit të Mediave
të Shkruara të Kosovës 

Ankuesja pretendon që media ka publikuar një shkrim me titullin 
“Ministrja Haxhiu shpërblen prokuroren që e arrestoi Haki Rugovën”. 
Ankuesja pretendon që media ka shkel kapitullin II (Rapotimi i së 
vëtretës) të Kodit të Mediave të Shkruara.

Lajmi është shkruar në portal të lajmeve dhe objekt i kësaj ankese 
është tekst i shkruar, e që rrjedhimisht ankesa është e lejueshme për 
trajtim dhe e afatshme. 

Pas leximit të ankesës KMShK gjen se ankesa është e bazuar. 

KMShK nuk mund të vendos mbi gazetarët si individ. Në lidhje me 
përgjegjësinë individuale ankuesja mund të drejtohet tek institucionet 
gjyqësore dhe tek asociacioni i gazetarëve. 

Në lidhje me pretendimin se media e ka shkelur Kodin e Mediave në 
çështjen e raportimit të vërtetës, KMShK gjen se raportimi nga media 
nuk është i bazuar në asnjë dokument relevant në momentin kur e ka 
botuar lajmin. Media obligohet që sipas Kodit të Mediave të raportoj 
të vërtetën dhe atë ta bazoj në fakte “Lajmi nënkupton informacion të 
përbërë nga faktet dhe të dhënat, kurse opinioni bart mendime, ide, besime 
apo gjykime vlerësuese nga ana e botuesve, gazetarëve dhe redaktorëve.”

    28.05.2021, Prishtinë, 

 Ref: 07.05.2021\1119-2021

ndaj ankesës së Albulena Haxhiut, Ministre e Drejtësisë 
kundër RTKLive.com

Vendim i Këshillit të Mediave
të Shkruara të Kosovës 

Media ka publikuar një lajm me një fotografi të ankueses duke pretenduar 
dhe shkruar për persona të tjerë. Ankuesja ka parashtruar ankesë mbi 
këtë shkrim nën pretendimin se media nuk e ka raportuar të vërtetën nga 
Kapitulli II paragrafi 6 të Kodit të Mediave. 

 
Shkrimi është i publikuar në portal të lajmeve dhe objekt i kësaj 

ankese është e shkrimi i medias së shkruar e që rrjedhimisht ankesa është 
e lejueshme për trajtim dhe e afatshme. 

Pas leximit të ankesës KMShK gjen se ankesa është e bazuar.

Ankuesja pretendon që media ka përdorur fotografinë e saj në një 
lajm të cilin nuk ka të bëjë me të por me një person tjetër. Sipas Kodit 
të Mediave, media është e obliguar që përmes fotografisë ta tregojë të 
vërtetën dhe nuk duhet ta keq informojnë publikun me fotografinë e 
publikuar. 

 08.10.2021, Prishtinë, 

  Ref: 18.06.2021\1154-2021

ndaj ankesës së Diellza Luzha kundër Gazeta Metro

Vendim i Këshillit të Mediave
të Shkruara të Kosovës 

Ankuesja pretendon që media ka publikuar një lajm me titullin “Blerim 
Latifi: Shërbimet inteligjente serbe po investojnë në bosnjëzimin e Kosovës”. 
Ankesa pretendon se me publikimin e këtij shkrimi është nxit urrjetja, 
duke u shkel kapitulli III të Kodit të Mediave të Shkruara. 

 
Lajmi është shkruar në gazetë online dhe objekt i kësaj ankese është 

tekst i shkruar, e që rrjedhimisht ankesa është e lejueshme për trajtim dhe 
e afatshme. 

Pas leximit të ankesës KMShK gjen se ankesa është e pa bazuar. 

Në intervistën e transmetuar nga media e shkruar i intervistuari jep 
mendimin e tij dhe analizën e tij të përgjithshme mbi vendin. Nuk mund 
të konsiderohet gjuhë e urrejtjes fakti që i intervistuari jep mendim të 
lirë mbi një çështje dhe atë duke përdor terma që përdoren globalisht. 
Sikur i njëjti të përdorte terma me konotacion negativ, atëherë mund të 
konsiderohej shkelje e Kodit të Mediave.

   08.10.2021, Prishtinë, 

 Ref: 10.06.2021\1159-2021

ndaj ankesës së Milica Radovanovic kundër Ekonomia 
Online

Vendim i Këshillit të Mediave
të Shkruara të Kosovës 

Ankuesi pretendon që media ka publikuar lajm me titullin “Pyetet që sa 
se ka parë dajën, nipi i Besnik Bislimit kërcënon me padi gazetaren”. Ankesa 
pretendon se nuk është raportuar e vërteta dhe se ka shpifje ndaj ankuesit, 
duke u shkel kapitulli II të Kodit të Mediave të Shkruara. 

Lajmi është shkruar në gazetë online dhe objekt i kësaj ankese është 
tekst i shkruar, e që rrjedhimisht ankesa është e lejueshme për trajtim dhe 
e afatshme. 

Pas leximit të ankesës KMShK gjen se ankesa është e pa bazuar. 

Ankuesi nuk e mbështet me asnjë fakt ankesën e tij në lidhje me 
pretendimin se nuk është nip i zëvendës kryeministrit të vendit. Po 
ashtu nuk ka asnjë fakt që fjalët e tij janë shtrembëruar nga media gjatë 
raportimit, pasi që incizimi i zërit të tij dëgjohet qartë se ai do të ndërmarr 
hapa ligjor në rast se publikohet diçka që ai po thoshte për gazetaren. Për 
shkak të interesit publik, një rast i tillë nuk mund të konsiderohet sa si 
cenim i privatësisë, kjo pasi që ankuesi në ankesë tregon se është profesor 
në Universitetin e Gjilanit, dhe se angazhimi në pozita publike dhe lidhja 
me pushtetin është çdo herë në interes të publikut. 

 08.10.2021, Prishtinë, 

Ref: 05.07.2021\1162-2021

ndaj ankesës së Gëzim Tosuni kundër Infokus

Vendim i Këshillit të Mediave
të Shkruara të Kosovës 

Ankuesi pretendon që media ka publikuar lajm me titullin “Bërlloku në 
Kosovë, mëditjet në xhep”. Ankesa pretendon se nuk është raportuar e 
vërteta, duke u shkel kapitulli II dhe nuk i është marrë versioni i tij mbi 
ngjarjen e shtjelluar duke shkel Kapitullin IV (e drejta për t’u përgjigjur) 
të Kodit të Mediave të Shkruara. 

Lajmi është shkruar në gazetë online dhe objekt i kësaj ankese është 
tekst i shkruar, e që rrjedhimisht ankesa është e lejueshme për trajtim dhe 
e afatshme. 

Pas leximit të ankesës KMShK gjen se ankesa është e pa bazuar. 

Ankuesi ankohet për shkrimin se kinse i njëjti nuk është i vërtetë dhe 
se i njëjti nuk është pyetur për versionin e tij mbi atë që është raportuar. 
Në rastin konkret media ka raportuar në bazë të gjetjeve që kanë dal 
nga raporti i Zyrës Kombëtare të Auditorit dhe gjetjet e konstatimet e 
raportit janë paraqitur edhe në media. Në ankesë, ankuesi nuk e mohon 
që i njëjti është paguar nga organizata, ndërsa në shkrim askund nuk 
thuhet se i njëjti ka qenë apo nuk ka qenë punëtor i organizatës. Media 
ka qenë e liruar nga marrja e versionit të palës ankuese për faktin se 
raportimi për të nuk ka paraqitur ndonjë fakt kundërthënës.

   08.10.2021, Prishtinë, 

Ref: 13.07.2021\1165-2021

ndaj ankesës së Valton Karaxhiu kundër Koha.net



26

Vendim i Këshillit të Mediave
të Shkruara të Kosovës 

Ankuesi pretendon që media ka publikuar lajm me titullin “Deputetët 
islamistë në LVV shkojnë ta takojnë pak edhe Kalifin”. Ankesa pretendon se 
është nxitur urrejtje duke u shkel kapitulli III (nxitja dhe gjuha e urrejtjes) 
të Kodit të Mediave të Shkruara. 

Lajmi është shkruar në gazetë online dhe objekt i kësaj ankese është 
tekst i shkruar, e që rrjedhimisht ankesa është e lejueshme për trajtim dhe 
e afatshme. 

Pas leximit të ankesës KMShK gjen se ankesa është e bazuar.
 
Ankuesi pretendon se është nxit urrejtja me shkrimin, përkatësisht 

titullin e mediave. Sipas ankuesit INFokusi e ka heq shkrimin ndërsa 
gazeta Express vazhdon ta mbajë shkrimin e njëjtë. Sipas vlerësimit të 
KMShK-së, fakti se në titull janë vendosur emra të cilat nuk i takojnë 
palëve dhe mund të kuptohen në negativitet tek publiku, nënkupton që 
nuk është dashur të vendosen si të tillë. Fillimisht nuk mund të quhen 
disa deputetë “islamistë” dhe kryetari i Bashkësisë Islame të Kosovës 
“kalif ”, për faktin që nuk ka të bëjë me funksionet që ushtrojnë. Kryetari 
i BIK nuk është kalif dhe nuk ushtron një pozitë të tillë, po ashtu cilësimi 
i deputetëve në bazë të fesë mund të nxit urrejtje dhe mos durim nga një 
grup tjetër.  

 08.10.2021, Prishtinë, 

Ref: 22.07.2021\1168-2021

ndaj ankesës së Gramos Agusholli kundër Gazeta Express 
dhe Infokus

Vendim i Këshillit të Mediave
të Shkruara të Kosovës 

Ankuesi pretendon që media ka publikuar lajm me titullin “Mazrekaj: 
Unë e di Xhavit, se ti një milion franga të partisë i ke dhënë me fajde - tentove 
të më përdorësh edhe mua”. Ankesa pretendon se me lajmin e publikuar 
është shkel kapitulli IV (e drejta për t’u përgjigjur) të Kodit të Mediave.  

Lajmi është shkruar në portal të lajmeve dhe objekt i kësaj ankese 
është tekst i shkruar, e që rrjedhimisht ankesa është e lejueshme për 
trajtim dhe e afatshme. 

Pas leximit të ankesës KMShK gjen se ankesa është e bazuar. 
 
Kodi i Mediave kërkon nga mediat që sa herë që në lajmet e tyre ka 

lajme kontradiktore ku përmenden persona të caktuar, atyre personave 
duhet të ju jepet e drejta për të deklaruar në lidhje me pretendimin e 
palës tjetër. Media në rastin konkret ka marr një postim nga rrjeti 
social Facebook dhe pa e verifikuar nëse është i vërtetë apo jo dhe pa ja 
dhënë palës tjetër të drejtën për tu përgjigjur në pretendimet e tjetrit ka 
publikuar lajmin. KMShK pati parasysh faktin se një lajm i tillë mund 
të cilësohet si opinion, por që edhe në rastin e opinionit, media ka për 
obligim të mos botoj opinione kontradiktore të cilat mund të jenë shpifje 
kundrejt një pale tjetër. 

   11.10.2021, Prishtinë, 

   Ref: 01.09.2021\1173-2021

ndaj ankesës së Xhavit Haliti kundër Bota Sot

Vendim i Këshillit të Mediave
të Shkruara të Kosovës 

Ankesa ka të bëjë me shkrimin e publikuar në portal me titull “Ekskluzive: 
Këta janë 3 zyrtarët policorë të cilët IPK kërkoi të suspendohen, dyshohen 
se kanë keqpërdorur detyrën”, me pretendimin se shkrimi ka të bëjë me 
shkelje të kapitullit VII Privatësia dhe kapitullin V, nga Kodi i mediave 
të shkruara. 

Lajmi është shkruar në portal të lajmeve dhe objekt i kësaj ankese 
është teksti i shkruar, e që rrjedhimisht ankesa është e lejueshme për 
trajtim dhe e afatshme. 

Pas leximit të ankesës KMShK gjen se ankesa është e pa bazuar.

Shkrimi i medias dhe publikimi i emrave të personave të arrestuar 
që janë Policë dhe mbajnë pozita në Policinë e Kosovës nuk mund të 
konsiderohet që është cenim i privatësisë së tyre, kjo për faktin se mbajnë 
pozita shumë të rëndësishme në institucionin e Policisë së Kosovës. 
Raportimi mbi arrestimin e tyre nuk mund të konsiderohet si shkelje e 
kapitullit V apo prejudikim i pafajësisë së tyre të Kodit të Mediave.

 11.10.2021, Prishtinë, 

Ref: 02.07.2021\1176-2021

ndaj ankesës së Vlora Krasniqi kundër Sinjali.com

Vendim i Këshillit të Mediave
të Shkruara të Kosovës 

Ankesa ka të bëjë me shkrimin e publikuar në portal me titull “Këta janë 
bashkatdhetarët që vdiqën si pasojë e aksidentit në Kroaci”, dhe pretendimin 
se bënë shkelje të kapitullit VII (privatësia) të Kodit të mediave të 
shkruara. 

Lajmi është shkruar në portal të lajmeve dhe objekt i kësaj ankese 
është teksti i shkruar, e që rrjedhimisht ankesa është e lejueshme për 
trajtim dhe e afatshme.

 
Pas leximit të ankesës KMShK gjen se ankesa është e bazuar.

Publikimi i fotografive të personave të vdekur në aksidentin e ndodhur 
në Kroaci ka qenë e mundur të evitohet nga media, dhe lajmi ka mundur 
të mbulohet vetëm me foton apo videon nga vendi i ngjarjes. Publikimi i 
fotografive të viktimave nuk është në interes të publikut. 

KMShK gjen shkelje të kapitullit VII (privatësia) të Kodit të Mediave 
të Shkruara.

   11.10.2021, Prishtinë, 

Ref: 03.08.2021\1188-2021

ndaj ankesës së Demira Krujezit kundër Indeksonline

Vendim i Këshillit të Mediave
të Shkruara të Kosovës 

Media ka publikuar një lajm me titull “Kandidati për gjykatës të Kushtetueses 
akuzohet se ka vjedhur në provimin e jurisprudencës” dhe shkrimit me titull 
“Vigan Qorrolli që provoi të bëhet gjykatës ishte përjashtuar nga provimi, u 
kap me telefon”. Ankuesi ka parashtruar ankesë kundër shkrimit të tillë 
me pretendimin se është shkel kapitulli I, II dhe IV i Kodit të Mediave. 

 
Lajmi është shkruar në portal të lajmeve dhe objekt i kësaj ankese 

është shkrimi e që rrjedhimisht ankesa është e lejueshme për trajtim dhe 
e afatshme. 

Pas leximit të ankesës KMShK gjen se ankesa është e bazuar pjesërisht. 
Pra, ankesa miratohet pjesërisht.

Në lidhje me shkrimet e ankuara me ankesë mbi bazën e raportimit të 
së vërtetës, është shumë e vështirë të definohet nëse media ka raportuar 
të vërtetën, për faktin se ankesa me asnjë rast nuk e ka paraqitur ndonjë 
argument që vërtetojnë thëniet e tij kundrejt pretendimeve të medias. 
Andaj, KMShK konstaton se ankesa në lidhje me kapitullin II (Raportimi 
i së vërtetës) të Kodit të Medaive është e pa argumentuar me prova nga 
ankuesi. 

Ne lidhje me mos dhënien e mundësisë për të shpreh mendim, 

 10.11.2021, Prishtinë, 

 Ref: 10.06.2021\1190-2021

ndaj ankesës së Vigan Qorrolli kundër Gazeta Express

KMShK potencon, që vërehet edhe në shkrime, se media nuk i ka dhënë 
hapësirë ankuesit që të paraqes versionin e tij për një pjesë të shkrimit, ku 
sipas ankuesit shpifet për të, e që kjo paraqet shkelje të kapitullit IV (E 
drejta për t’u përgjigjur) të Kodit të Mediave të Shkruara.

Vendim i Këshillit të Mediave
të Shkruara të Kosovës 

Ankuesja pretendon që media ka publikuar lajm me titullin “Sunitët 
e shiitët”, ndarja e madhe në Islam që ndihet edhe në Kosovë”. Ankesa 
pretendon se me lajmin e publikuar është shkel kapitulli II (raportimi i së 
vërtetës) të Kodit të Mediave.  

 
Lajmi është shkruar në portal të lajmeve dhe objekt i kësaj ankese 

është tekst i shkruar, e që rrjedhimisht ankesa është e lejueshme për 
trajtim dhe e afatshme. 

Pas leximit të ankesës KMShK gjen se ankesa nuk miratohet.
 
Ankuesja pretendon se në shkrimin e publikuar, e njëjta nuk është 

cituar drejtë ashtu siç ajo e ka përcaktuar në intervistën e dhënë. E njëjta 
prentendon se në disa pjesë i janë hequr fjalët që ajo ka pas për institucionin 
e Bashkësisë Islame në Kosovë, dhe sipas saj është ndryshuar deklarimi 
i saj. Po ashtu ankohet se në disa pjesë të shkrimit janë përdorur fjalë të 
gabuara kur i është referuar fesë islame. 

KMShK pas leximit të shkrimit dhe argumenteve të paraqitura, 
vendos që ankesa është e pa bazuar, pasi që është në politikën redaktoriale 
të përdorë komplet intervistën apo një pjesë të saj për qëllime të shkrimit. 
Po ashtu është politikë redaktorialë nëse një pjesë të citatit e ndërprenë, 

 10.11.2021, Prishtinë, 

Ref: 31.08.2021\1191-2021

ndaj ankesës së Ikballe Berisha Huduti kundër Reporteri.net

pasi që i njëjti mund të jetë shumë i gjatë dhe të mos përkoj me temën. 
Pavarësisht që i intervistuari mund ta njeh mirë çështjen për të cilën po 
trajton media, prapë se prapë i intervistuari nuk ka të drejtë të përzihet 
në politikën redaktorialë se si citohet apo se si shkruhet për një çështje 
të caktuar. 

Vendim i Këshillit të Mediave
të Shkruara të Kosovës 

Ankuesi pretendon që media ka publikuar lajm me titull “Dyshohet se djali 
i Ikballe Hudutit ka bërë vetëvrasje” dhe “Reagon Ikballe Huduti pas vdekjes 
së djalit: Na la papritur...”. Ankesa pretendon se me lajmin e publikuar 
është shkel kapitulli VI dhe VII i Kodit të Mediave. 

 
Lajmi është shkruar në gazetë online dhe objekt i kësaj ankese është 

tekst i shkruar, e që rrjedhimisht ankesa është e lejueshme për trajtim dhe 
e afatshme.

 
Pas leximit të ankesës KMShK gjen se ankesa është e bazuar. Pra, 

ankesa miratohet. 

Ankuesi me të drejtë paraqet dy shkrimet e medias, si shkrime të 
cilat nuk janë në përputhje me frymën e Kodit të etikës në përgjithësi 
por edhe në shkelje të rënd të kapitujve II dhe VII të Kodit të Mediave. 
KMShK ka lexuar dhe gjetur se media nuk ka respektuar privatësinë e 
personave të cilëve ju ka ndodhur fatkeqësia, duke gjurmuar në jetën e tyre 
private çka bije në kundërshtim me kapitullin VII (privatësia) të Kodit të 
Mediave. Pos që ka gjurmuar në jetën private dhe ka raportuar jo drejtë 
mbi një ngjarje shumë të ndjeshme. Fillimisht media e paraqet rastin e 
vdekjes si vetëvrasje, pa u bazuar në asnjë dokument zyrtar, dhe më pas 
poston si lajm statusin në rrjetin social të nënës së të ndjerit. Nga statusi 

 10.11.2021, Prishtinë, 

  Ref: 07.10.2021\1193-2021

ndaj ankesës së Ragip Lutës kundër Indeksonline

kuptohet mënyra e vdekjes së të ndjerit, që është Covid 19 e jo vetëvrasja 
siç raporton media. Përdorimi i fjalës dyshohet nuk heq përgjegjësinë 
nga media për raportim të drejtë, pasi që në tekst nuk tregohet se kush 
dyshon? Cili organ shtetëror? Kush po e thotë këtë dyshim?  

Në rastet të tilla mediat duhet të kenë kujdes se si raportojnë dhe 
çfarë raportojnë, sidomos në ngjarje ku ka humbje të jetëve të njerëzve. 
Nuk mund asnjë media të konstatoj mënyrën e vdekjes së dikujt pa u 
mbështetur në fakte apo prova të besueshme. Mos paraqitja e provave 
mbi atë që raportohet si në rastin konkret është lajm i rrejshëm. 

Vendim i Këshillit të Mediave
të Shkruara të Kosovës 

Ankuesi pretendon që media ka publikuar një shkrimin me titull “Skandal 
- Gjykata e Pejës e dënon me vetëm 8 muaj burg dhunuesin e 15 vjeçares” të 
cilin e ka shkruar Kallxo.com dhe se shkrimi është pronësi e tyre. Tutje 
ankesa dëshmon që gazeta online në fjalë nuk ka leje nga ankuesi për 
publikimin e shkrimeve të tyre me çka kanë shkel edhe kapitullin XI (të 
drejtat e autorit) të Kodit të Mediave të Shkruara.

Lajmi është shkruar në gazetë online dhe objekt i kësaj ankese është 
tekst i shkruar, e që rrjedhimisht ankesa është e lejueshme për trajtim dhe 
e afatshme.

 
Pas leximit të ankesës KMShK gjen se ankesa është e bazuar. Pra, 

ankesa miratohet.

Ankuesi ka të drejtën e plotë që të mbrojë shkrimet e tij dhe 
rrjedhimisht Ligji por edhe Kodi i Mediave të Shkruara në kreun XI 
(të drejtat e autorit) kanë paraparë që media duhet të marr leje për të 
ripublikuar një shkrim autorial të një media tjetër. 

 10.11.2021, Prishtinë, 

Ref: 25.10.2021\1195-2021

ndaj ankesës së Kallxo.com kundër Infokus

Ankesa ka të bëjë me shkrimin e publikuar në portal të lajmeve me titull 
“Svećlja potvrdio: Od 15. septembra nema KS, niti srpskih tablica”, dhe 
pretendimin se bënë shkelje të kapitullit II raportimi i së vërtetës dhe 
kapitullit III nxitja e urrejtjes, të Kodit të mediave të shkruara. 

 
Lajmi është shkruar në portal të lajmeve dhe objekt i kësaj ankese 

është komenti i lejuar, e që rrjedhimisht ankesa është e lejueshme për 
trajtim dhe e afatshme. 

Pas leximit të ankesës KMShK gjen se ankesa është e pa bazuar. Pra, 
ankesa nuk miratohet.

KMShK gjatë shikimit të provave, përkatësisht shkrimit të dorëzuar 
nga ankuesja, nuk ka gjetur komente tek shkrimi i atakuar me ankesë, dhe 
rrjedhimisht në mungesë të substancës refuzon ankesën si të pa bazuar.

Vendim i Këshillit të Mediave
të Shkruara të Kosovës 

10.11.2021, Prishtinë, 

Ref: 04.10.2021\1207-2021  

ndaj ankesës së Demira Krujezi kundër Kossev

